2012年第四屆海峽論壇閩南文化節組曲十六首

臺灣．中華閩南文化研究會理事長 陳冠甫（慶煌）
夫大木參天,固必緣其本；萬川匯海,淵來自厥源。中共在港澳回歸後,為突顯其強大之親和力與生命力,懍於「兩岸同根,閩臺一家」,乃逐年擴大舉辦海峽論壇,由順應民意、匯聚民智而紮根民間。本會獲邀與泉州市人民政府、福建省文化廳、臺灣之政黨及成功大學等共同主辦閩南文化節,三年來幸得以分庭抗禮,普受尊重,圓滿達成任務。
    本人一向主張,中共若視臺民為同胞,則入境應免簽證;兩岸之合作,應以收復釣魚臺為第一優先。又、臺灣文化因汲取日倭之守法衛生、美邦之自由民主、一九四九陸沉播遷之血淚融鑄,轉優於閩南文化。2010年上元日,余曾於論壇口占<新臺灣頌>曰：
「臺灣文化源閩南,堅苦勤勞重樸實。閩南文化植臺灣,歷倭與美而生色。晝學日語夜漢文,韜晦半百轉深刻。嗣迎光復楨幹屠,己丑陸沉國軍入。三十四省一夕間,輾轉逋逃齊來集。近二百萬難民中,絕多地主官要職。薯芋通婚衍新生,基因突變材傑出。文化衝激終和融,教育展現高品質。美軍協防風氣開,思想自由民主識。兼容並蓄孕多元,古今中外匯為一。迭經浩劫營契機,血淚鎔異鑄風習。萬方薈萃榮北臺,天下名都創奇蹟。臺灣文化新精神,蔚成泱泱最大國。最大國……」
良以我閩南族群既占臺灣人口百分之七八十,政府理應比照原民、客家成立部會,纔符合公平正義原則。於是將此行一一紀之以詩,同團另有龔書綿、潘哲君、陳世祿等,龔教授又留其故里十餘日始歸。
一、泉州臺辦吳春耕君來廈門機場相迎車馳溫陵作         2012.6.17.
黎明車發臺師大,桃廈飛航緣盛會。簽證出關奔鯉城,風光視野何其大。

 二、入住泉州酒店505房楊泗德、林玉山教授自福州來贈編委聘書喜賦

環境清幽網路連,鐵觀音瀹刺桐泉。榕城二老欣來會,合議閩臺文典編。

  三、題黃素梅畫回贈福建炎黃文化研究會何少川會長

壽山印石君貽我,回贈牡丹花數朵。富貴平安兩岸期,根源文化無偏頗。

  四、題牡丹大富貴圖贈何會長
花愛是春晴,芬芳滿洛京。天教真富貴,普世冀清平。
  五、泉州酒店南馨樓麒麟廳歡迎宴中作

大官雲集會南馨,壁畫麒麟百匹鳴。合作交流文化探,三巡酒過笑談迎。

  六、泉州影劇院開幕式主禮後觀賞文藝晚會作

循序上臺同主禮,炮噴香屑場開啓。聲光最美刺桐紅,歌舞紛呈睛耳洗。

  七、晨起散步芳草園作                                      6.18.

庄府巷通街打錫,園窺芳草清芬滌。荷池練氣暢身心,歸享美餐多樣摘。

  八、赴南安市體育館紀念鄭成功復臺350周年作

場外電音三太子,館中一味文宣似。延平王業果非凡,功逐荷夷魂不死。

  九、接受南安電視臺採訪謹以詩作答

陣仗大於媽祖拜,玄機上九中孚卦。延平心事更誰知,柔內剛中蠲兩戒。

 註:《易．中孚第六十一》:「上九:〈象〉曰:『翰音登于天』,何可長也。」允宜三復。
  十、獲贈「福在眼前」德化銘韻藝瓷謹題黃素梅畫回贈泉州臺辦林建春主任

王者賞花香,長安到洛陽。愛伊真解語,魏紫重姚黃。

 十一、參觀南安蔡氏古宅作 （清光緒間,蔡樹清啟昌、蔡資深安亭賢喬梓,旅菲致富。）
蔡家民居舊遺址,儼然半部官橋史。不愧閩南大觀園,客族土樓永定擬。

古意悠悠宅第深,琵琶穴局好風水。紅磚紫瓦四百間,南洋致富返珂里。

明察天意保千秋,屋脊龍吻加燕尾。光廳暗房百葉窗,客至女眷窺從裏。

石木磚瓦雕塑奇,花鳥蟲魚人物美。龍鳳麟獅出剪粘,象夿柱墩狀宏偉。

一步一畫饒意涵,書生赴考仙過海。圓文方武門戶當,飛上梅梢鵲兒喜。

太極八卦安中梁,趨吉避凶足為恃。防震防火形構殊,通道溝井水缸在。

昔時賢文四壁懸,祖訓流芳周孔祀。錦亭派衍荔譜傳,萬事用心實求是。

讀書樓改梳妝樓,姻攀狀元倍光彩。明珠乍亡寶珠代,世添病故節不改。

積善餘慶宗族和,悲黎憫庶自幼始。吃苦耐勞方有今,啓昌安亭兩父子。

贏得資政大夫封,樸實純真守古禮。守古禮……

 註:醉經堂約建於清宣統三年（1911）,係蔡氏族人書塾,門聯曰:「醉寫唐詩留淡墨,經心建焙品名茶。」應非出自塾師元和陸潤庠、斗南吳魯二狀元之手。若能易為:「醉詠葩詩涵至性,經通孔聖步丹墀。」則其後人積學儲德,成就當不止於此。詩中世添乃蔡安亭之侄,明珠、寶珠姊妹係吳魯愛女；寶珠十八歲即守寡,永保「安貞」懿行壼範。
  十二、入住水頭濱海大道東方五洲酒店1313房作

酒店豪華級五星,午餐後住倍寧馨。浴池浸泡身舒暢,聞說風颱電視聽。

  十三、水頭謁鄭成功陵墓作

偌大陵園森氣脈,紅氈鋪地逾千尺。我來憑弔意虔誠,明祚既衰深惋惜。

  十四、參觀鄭成功文化中心作

湯武征誅堯舜讓,童齡制藝文奔放。平生功業留青史,不世豪雄千載尚。

 註:延平王十歲所撰〈子曰:灑掃應對進退,試申其義。〉之四書文中有句云:「湯武征誅,一灑掃也;堯舜揖讓,一應對進退也。」雖典出邵雍《伊川擊壤集‧首尾吟第一一五首》：「唐虞揖讓三杯酒，湯武征誅一局棋。」然不愧是神童,其卓識遠見,高出古今人物何只千百倍。
  十五、鄭成功文化中心門外觀泉州古跡五里橋巨幅勝景布幔有懷黃天來作

水頭橋與晉江連,石版花崗遠接天。詩社安平名據此,彼端吾友結深緣。

  十六、乘廈門航空返臺機上作                               6.19.

三朝兩夜來回速,文化閩南敦睦族。一路心安夙所期,皇天幸庇生民福。
●壬辰端午，第四屆海峽百姓論壇在高雄召開，千人與會，盛況空前，獲邀發言，謹賦三詩誌感。                                  陳冠甫2012.6.23.
強分兩岸幸同根,相會澄湖友愛存。百姓論壇開四屆,君輕民貴暢吾言。

河洛閩臺本一家,奈他政客誤中華。連枝血脈濃於酒,護我閩南力勁加。

圓山飯店聚群英,湖水期同海水清。銀彈真能熔子彈,東方瑞士永昇平。
鄭國輝教授評：「吾兄在第四屆海峽百姓論壇獲邀發言的＜壬辰端午＞三首詩，無限佩服吾兄的國學造詣，真是經過雪上加霜考驗的柿子才會甜，不愧為愛國才子詩人。中華閩南文化在吾兄領導下，必將大放異彩。在歷史上，明太祖朱元璋擅長詩聯，一年端午，賜宴群臣，有位大臣沈應，才氣出眾，便是被考選的對象。明太祖出上聯：「端門北，午門南，朝廷賜宴於端午；」沈應以節令沉著應對：「春榜先，秋榜後，科場取士在春秋。」文人雅士就是這樣令人陶醉。」    
●神舟九號飛船與天宮一號對接，三航天員駐留經十三日而返，宗長福建師大祥耀教授有詩託 龔書綿女史惠我，謹次韻以報：         陳冠甫2012.7.6.

直上星河探月圓,仰它神九太空船。黃姑銀漢無邊海,青鳥瑤池何處仙。

蠡測管窺科技妙,日精月密國防堅。紀元新啟龍章示,步玉欣能拜讀先。

●《土樓頌一首有序》中華閩南文化研究會理事長‧臺灣楹聯學會會長‧淡江大學教授  陳冠甫(慶煌)

歲在庚寅(2010)冬,余率團赴龍巖參與第六屆海峽兩岸閩南文化研討會,蒙福建省

炎黃文化研究會贈<土樓神韻世遺組畫黃金藝術長卷>,爰賦長句,用申謝悃。

神秘東方古城堡,宛若地湧巨蘑菇。絕似飛碟自天降,亙古磐踞閩山區。

或方或圓或八卦,曰大曰小結體殊。乾坤縮入方圓內,八卦圖中人裕如。

壘石夯泥法天地,暄寒自適身心舒。單體多重繁簡具,迴廊承接實還虛。

巧奪陰陽性能備,天人交契他處無。千姿眾態壯且固,傍巖枕流侔浮屠。

表裏雙環九九戶,禦寇防災力不孤。聚族安居合一體,婚喪喜慶同憂愉。

肯堂肯構擬仙眷,家教家規禮樂俱。宮殿臺閣參差是,土樓稱王三百餘。

飽歷滄桑久屹立,永定客族今聚居。彼祖因避中原亂,輾轉遷此何崎嶇。

萬水千山遠跋涉,篳路藍縷勤耕鋤。開花散葉幸蕃衍,代傳薪火兼詩書。

傑構榮登世遺錄,萬方傳揚燦明珠。萬方傳揚燦明珠,燦明珠……

●《 讀枕肱室先主人吳夢周殘詩有感 三首 》          陳冠甫 2012.5.25.
枕肱有室樂吟詩,半畝庭陰賞愛遲。酒綠嘉邀題畫本,無端春恨柳千絲。

陸沉重九繼山陰,百五名鐫官邸深。轉眼新亭周甲屆,人皆物故歲痕侵。

廣納時脩附集頻,見多酬唱喜情真。況因詩稿風颱毀,燈下臠嘗彌覺珍。

註：淡江大學文學碩士林彥邦雅善古琴，於和靜清遠古澹恬逸雅麗亮采潔潤圓堅宏細溜健輕重遲速二十四琴況頗多悟入處，若移之以論詩，必有相通者。緣其先外祖亦為大詩人，前承贈《枕肱室詩草》，特賦三截句以歸之。所謂新亭即士林新蘭亭也，碑立民國第一壬辰年。

●黃常務理事 由福近刊而立之年所摹柳體屈原遠遊中楷相贈，鐵畫銀鉤，筆墨華滋，謹賦詩答謝。                    蘭陽 陳 冠 甫（慶煌）2012.6.30. 

由也幼拜三塾師,曹姜與段八法合。初學魯公雙鶴銘,續寫誠懸玄秘塔。

更習率更九成宮,漸窺堂奧百家納。帖臨柳書屈遠遊,中規中矩若摹搨。

五十年後影贈吾,感篆愧唯詩作答。詩作答‥‥‥
                                   臺北龍泉‧心 月 樓 詩 箋

